
O currículo oficial de Educación Secundaria Obrigatoria

1. A música na Educación Secundaria Obrigatoria

A música é unha das principais manifestacións culturais habidas ao longo dos tempos, a través da cal homes e mulleres expresaron o seu mundo interior, as súas inquedanzas, pensamentos e emocións, dun modo artístico e excepcional. Así mesmo, é unha arte viva e experiencial, que lle permite a todo o alumnado experimentar coas súas posibilidades instrumentais, vocais e de movemento a través do coñecemento dos procedementos compositivos constitutivos desta arte. 
A posibilidade de gravar o son fixo que se modificasen sensibelmente as relacións entre creadores, intérpretes e público; en efecto, os medios de comunicación contribúen á difusión masiva desta arte, ao mesmo tempo que as tecnoloxías da comunicación permiten ampliar considerabelmente os referentes musicais da sociedade grazas ás súas aportacións a toda a produción musicográfica mundial. Neste sentido, a música faise presente en todas as opcións de ocio da mocidade: os concertos en vivo, os CDs, reprodutores de música en formato dixital, a televisión, os videoxogos, o cine, a publicidade, internet, etc.
A materia de Música na Educación Secundaria Obrigatoria ten como obxecto guiar e afianzar os coñecementos musicais e a actitud ante a música que o alumnado acadara na Educación Primaria, situándoos nun marco de competencias que lle permita gozar da creación e da escoita musical; do mesmo xeito, ten o obxecto de establecer puntos de contacto entre a música de carácter masivo e a gran tradición musical, posto que é un medio habitual de diversión e entretemento entre mozos e mozas. Por isto, cómpre afondar nesta etapa nas raíces culturais da música galega e a europea, recoñecéndoa como parte fundamental do noso patrimonio cultural, xa que só a través do coñecemento profundo da nosa realidade cultural será posíbel desenvolver un achegamento ás culturas musicais doutros pobos.
Por estes motivos, a educación neste ámbito na etapa Secundaria Obrigatoria quere ser unha canle que permita pór en funcionamento a iniciativa, a sensibilidade e a creatividade do alumnado; estimular a creación dunha conciencia artística propia, ao mesmo tempo que desenvolver actitudes de valoración da liberdade de expresión, ao se achegar ás expresións musicais doutros pobos, o que contribúe ao fomento da sensibilidade e á ampliación do propio horizonte estético. A vía de consecución destes obxectivos é a audición, a interpretación e a creación propia e allea.
Acadar estes obxectivos esixe do noso alumnado o afianzamento da súa iniciativa propia e do sentido crítico sobre as manifestacións musicais que a sociedade da comunicación pon ao seu alcance. Tomar conciencia do gusto estético propio esixe, así mesmo, o desenvolvemento de valores persoais, como os da dignidade, a liberdade, a autoestima e a seguridade nun mesmo, entre outros, especialmente no desenvolvemento artístico da práctica musical e do movemento en grupo, que require respecto e coordinación cos demais.
2. Obxectivos da área de Música

O ensino da Música nesta etapa terá como obxectivo o desenvolvemento das seguintes capacidades:

· Utilizar a voz, o corpo, obxectos, instrumentos e dispositivos electrónicos para expresar ideas e sentimentos, enriquecendo as propias posibilidades de comunicación e respectando outros xeitos distintos de expresión.
· Desenvolver e aplicar diversas habilidades e técnicas que posibiliten a creación, a interpretación vocal e a instrumental, o movemento e a danza, tanto de forma individual como en grupo.
· Escoitar unha ampla variedade de obras, de distintos estilos, xéneros, tendencias e culturas musicais, apreciando o seu valor como fonte de coñecemento, enriquecemento intercultural e gozo persoal, interesándose por ampliar e diversificar as preferencias musicais propias.
· Recoñecer as características de diferentes obras musicais como exemplos da creación artística e do patrimonio cultural, recoñecendo as súas intencións e funcións e aplicando a terminoloxía acaída para describilas e valoralas criticamente.
· Utilizar de forma autónoma diversas fontes de información -medios audiovisuais, internet, textos, partituras e outros recursos gráficos- para o coñecemento e gozo da música.
· Coñecer e empregar diferentes medios audiovisuais e tecnoloxías da información e da comunicación como recursos para a produción musical, valorando a súa contribución ás distintas actividades musicais e a aprendizaxe autónoma da música.
· Participar na organización e realización de actividades musicais levadas a cabo nos diferentes contextos, con respecto e disposición para superar estereotipos e prexuízos, tomando conciencia, como membro dun grupo, do enriquecemento que se produce coas contribucións dos demais.
· Comprender e valorar as relacións entre a linguaxe musical e outras linguaxes e ámbitos de coñecemento, así como a función e o significado da música en diferentes producións artísticas e audiovisuais e nos medios de comunicación.
· Elaborar xuízos e criterios persoais, mediante unha análise crítica dos diferentes usos sociais da música, sexa cal sexa a súa orixe, aplicándoos con autonomía e iniciativa a situacións cotiás e valorando a contribución que a música poida facerlle á vida persoal e á da comunidade.
· Valorar o silencio e o son como fenómenos naturais e como elementos musicais, tomando conciencia da súa función como parte integral do medio ambiente e utilizando coñecementos da ecoloxía acústica para aproximarse a paisaxes sonoras de diferentes épocas e espazos para combater a polución sonora.
3. Contidos 

Hai que ter en conta que o alumnado que inicia esta etapa xa accedeu na Educación Primaria aos fundamentos musicais máis xerais, polo que na nova etapa da súa formación está en condicións de afondar neles a través dunha metodoloxía analítica e propedéutica que incida nos aspectos vertebradores da materia na Educación Secundaria Obrigatoria e que son:

· Bloque 1. Escoita. 
· Bloque 2. Interpretación.

· Bloque 3. Creación. 
· Bloque 4. Contextos musicais.

A formación musical do alumnado debe incidir na comprensión e asimilación dos parámetros musicais que articulan estes distintos bloques, desde unha perspectiva cultural, artística e estimuladora da iniciativa persoal. Así, a escoita engloba a percepción e a introspección analítica da mesma que completa e lle dá sentido á percepción formal, tímbrica, rítmica, etc., da música. Nesta etapa, o alumnado está en condicións de desenvolver as capacidades que lle permitan escoitar activamente e comprender globalmente distintas manifestacións musicais, producidas en períodos históricos precedentes, nos momentos actuais e na propia aula de música.
A interpretación e creación refírense á capacitación do alumnado para que este sexa quen de desenvolver, quer individualmente, quer coas súas compañeiras e compañeiros, accións musicais que impliquen a voz, os instrumentos e o movemento. Mediante o desenvolvemento destas capacidades trátase de facilitar a consecución dun dominio básico de técnicas vinculadas ao canto, á interpretación instrumental, individual e de grupo, e as que conducen ao movemento e a danza.
Estes dous bloques están, pois, estreitamente ligados á expresión. Os contextos musicais inclúen contidos relacionados cos referentes culturais das músicas e o seu papel nos distintos contextos sociais e culturais; é dicir, que o bloque vertébrase a partir duns contidos referenciais a través dos cales pivota a historia da música occidental na que se insire a nosa tradición musical.
En Cuarto Curso, onde a materia é opcional, o primeiro dos bloques é Audición e referentes musicais, que se relaciona directamente co eixe mencionado de escoita. O segundo bloque, Interpretación e creación, enmárcase no ámbito de expresión e recolle todos aqueles contidos vinculados coa interpretación vocal e instrumental, o movemento e a danza, a improvisación, a elaboración de arranxos e a composición, así como a participación en proxectos musicais de diversa índole. O terceiro bloque, que está moi vencellado cos anteriores, é Música e tecnoloxías; como se deriva do seu encabezamento, introduce contidos que permiten coñecer e utilizar ferramentas tecnolóxicas en actividades de audición e produción musical.
Da organización dos contidos en bloques e eixes non se deriva unha prioridade na súa secuencia. É dicir, na práctica, o profesorado combinará ambos os dous aspectos do xeito que lle resulte máis coherente e que fomente a comprensión dos contidos e conceptos musicais por parte do seu alumnado. 

3.1. Cursos Primeiro a Terceiro
Bloque 1. Escoita

· Utilización dos recursos necesarios para a comprensión da música escoitada.

· Elementos que interveñen na construción dunha obra musical: melodía, ritmo, harmonía, timbre, textura, forma, tempo, dinámica, etc.
· Identificación dos elementos da música e das súas características na audición e na análise de obras musicais.

· Clasificación e discriminación auditiva dos diferentes tipos de voces e instrumentos e das distintas agrupacións vocais e instrumentais.

· Audición, análise elemental e apreciación crítica de obras vocais e instrumentais de distintos estilos, xéneros, tendencias e culturas musicais, incluíndo as interpretacións e composicións realizadas na aula. Interese por coñecer músicas de distintas características e por ampliar as propias preferencias musicais.

· A música en vivo: concertos e outras manifestacións musicais, da propia cultura musical e doutras. Interese por desenvolver hábitos positivos e de respecto aos demais durante a escoita.

· Aplicación de estratexias de atención, audición interior, memoria comprensiva e anticipación durante a interpretación e creación musical.
· Valoración da audición como forma de comunicación e como fonte de coñecemento e enriquecemento intercultural.
Bloque 2. Interpretación

· As características da voz e da palabra como medios de expresión musical. Habilidades técnicas e interpretativas, exploración e descubrimento das posibilidades da voz como medio de expresión musical.

· Os instrumentos e o corpo como medios de expresión musical: características xenéricas e formais. 

· Agrupacións vocais e instrumentais na música de diferentes xéneros, estilos e culturas. A interpretación individual e en grupo.

· Práctica de pezas musicais aprendidas a través da memorización e da lectura de partituras.

· As grafías e outras formas de notación musical convencionais e propias, empregadas como expresión musical.

· Experimentación e práctica das distintas técnicas do movemento e da danza, expresión dos contidos musicais e do movemento e interpretación dun repertorio variado de danzas.

· Coñecemento e uso das tecnoloxías da información na interpretación e gravación de pezas musicais.

· Práctica da relaxación, a respiración, a articulación, a resonancia e a entoación.

· Exploración das posibilidades de diversas fontes sonoras e práctica de habilidades técnicas para a interpretación.

· Práctica das pautas básicas da interpretación: silencio, atención ao director/a e aos outros/as intérpretes, audición interior, memoria e adecuación ao conxunto.

· Aceptación e cumprimento das normas que rexen a interpretación en grupo e a aportación das ideas musicais que contribúan ao perfeccionamento da tarefa común.

· Aceptación e predisposición para mellorar as capacidades técnicas e interpretativas propias e respecto ante outras formas de expresión.

Bloque 3. Creación

· A improvisación, a elaboración de arranxos e a composición como recursos para a creación musical en todas as súas vertentes; elaboración de arranxos de cancións e de pezas instrumentais, con acompañamentos sinxelos e selección de distintos tipos de organización musical.

· Composición individual ou en grupo de cancións e pezas instrumentais para distintas agrupacións a partir da combinación de elementos e de recursos presentados no contexto das diferentes actividades que se realizan na aula.

· Sonorización de representacións dramáticas, actividades de expresión corporal e danza e imaxes fixas e en movemento na realización de producións audiovisuais.

· Fomento da sensibilidade estética, realizada a través da comprensión e interiorización da música.

· Uso e coñecemento dos recursos necesarios para a conservación e a difusión das creacións musicais propias e alleas.

· Utilización das tecnoloxías da información nos procesos de creación musical.
Bloque 4. Contextos musicais

· Recoñecemento e situación nas coordenadas espazo-temporais das manifestacións musicais máis significativas do patrimonio musical galego, occidental e doutras culturas.

· A pluralidade de estilos na música actual. Características culturais, artísticas e formais.

· A música ao servizo doutras linguaxes: corporal, teatral, cinematográfica, radiofónica ou publicitaria. Análise da música empregada en diferentes tipos de espectáculos e producións audiovisuais.

· Utilización de diversas fontes de información para indagar sobre instrumentos, compositores e compositoras, concertos e producións musicais en vivo e gravadas, tanto do patrimonio galego como da música occidental en xeral e doutras culturas.

· O son e a música nos medios audiovisuais e nas tecnoloxías da información e a comunicación. Valoración dos recursos tecnolóxicos como instrumentos para o coñecemento e gozo coa música.

· Sensibilización e actitude crítica ante o consumo indiscriminado de música e a contaminación sonora.
3.2. Cuarto Curso

Bloque 1. Audición e referentes musicais
· A música como un elemento cunha presenza constante na vida das persoas: a audición de música na vida cotiá, nos espectáculos e nos medios audiovisuais. Reflexión sobre esa presenza incesante nas nosas vidas e sobre a necesidade do silencio.

· Audición, recoñecemento, análise e comparación de músicas de diferentes xéneros, estilos e culturas.

· Utilización de distintas fontes de información para obter referencias sobre músicas de diferentes épocas e culturas, incluídas as actuais, e sobre a oferta de concertos e outras manifestacións musicais tanto en vivo como divulgadas a través dos medios de comunicación.

· A música nos medios de comunicación. Factores que inflúen nas preferencias e nas modas musicais.

· A crítica como medio de información e valoración do feito musical. Análise de críticas musicais e uso dun vocabulario axeitado para a elaboración de críticas orais e escritas sobre a música escoitada.

· A edición, a comercialización e a difusión da música. Novas modalidades de distribución da música e as súas consecuencias para os profesionais da música e da industria musical.

· Interese, respecto e curiosidade pola diversidade de propostas musicais, así como polos gustos musicais doutras persoas.

· Rigor na utilización dun vocabulario axeitado para describir a música.
Bloque 2. Interpretación e creación
· Práctica e aplicación de habilidades técnicas en grao crecente de complexidade e concertación coas outras partes do conxunto na interpretación vocal e instrumental e no movemento e a danza.

· Interpretación de pezas vocais e instrumentais aprendidas de oído e/ou mediante a lectura de partituras con diversos tipos de notación.

· Utilización de diferentes técnicas, recursos e procedementos compositivos na improvisación, na elaboración de arranxos e na creación de pezas musicais.

· Planificación, ensaio, interpretación, dirección e avaliación de espectáculos musicais na aula e noutros espazos e contextos.

· Ámbitos profesionais da música. Identificación e descrición das distintas facetas e especialidades no traballo dos músicos.

· Perseverancia na práctica de habilidades técnicas que permitan mellorar a interpretación individual e en grupo e a creación musical.

· Interese por coñecer as posibilidades que ofrece a música nos ámbitos persoal e profesional.
Bloque 3. Música e tecnoloxías
· O papel das tecnoloxías na música. Reflexión sobre a repercusión que tivo na música a posibilidade de gravar o son e a aparición dos ordenadores.

· Transformación de valores, hábitos, consumo e gusto musical como consecuencia dos avances tecnolóxicos das últimas décadas.

· Utilización de dispositivos electrónicos, recursos de internet e software musical de distintas características para o adestramento auditivo, a escoita, a interpretación e a creación musical.

· Aplicación de diferentes técnicas de gravación, analóxica e dixital, para rexistrar as creacións propias, as interpretacións realizadas no contexto da aula e outras mensaxes musicais.
· Análise das funcións da música en distintas producións audiovisuais: publicidade, televisión, cine, videoxogos, etc.
· Sonorización de imaxes fixas e en movemento mediante a selección de músicas preexistentes ou a creación de bandas sonoras orixinais.

· Valoración crítica da utilización dos medios audiovisuais e das tecnoloxías da información e da comunicación como recursos para a creación, a interpretación, o rexistro e a difusión de producións sonoras e audiovisuais.
4. Criterios de avaliación 

A avaliación na Educación Secundaria Obrigatoria constitúe un proceso fundamental na práctica educativa, permitindo en cada momento recoller información e realizar as valoracións para a orientación e toma de decisións respecto ao proceso de ensinanza-aprendizaxe. A función da avaliación é, por unha banda, a medida da evolución individual e do grupo, pero tamén o diagnóstico dos aspectos que nos fallaron e/ou os que foron positivos para incidir neles.

Polas súas peculiares características, que a diferencian doutras materias, no ensino musical non sempre cómpre presentar actividades específicas de avaliación, senón que poden considerarse as mesmas das situacións de ensinanza-aprendizaxe. É dicir, a avaliación non debe estar suxeita ao «exame» ou «proba».

4.1. Cursos Primeiro a Terceiro

Recoñecer auditivamente e determinar a época e a cultura musical á que pertencen distintas pezas escoitadas con anterioridade na aula.

Con este criterio preténdese comprobar en que medida o alumnado é quen de situar adecuadamente unha obra musical no contexto que lle é propio.
Identificar e analizar os compoñentes básicos dunha obra musical, empregando a linguaxe musical coñecida a través do traballo na aula.

Con este criterio trátase de avaliar a capacidade do alumnado de expresar, coa linguaxe propia do ámbito musical, os elementos básicos que configuran unha obra musical.
Ser quen de comunicar adecuadamente e con rigor valoracións persoais sobre as distintas manifestacións musicais coñecidas con anterioridade na aula.

Con este criterio preténdese avaliar a capacidade do alumnado de valorar positivamente e con respecto distintas manifestacións musicais, facéndoo con rigor e con criterios de profundidade, indo alén dunha simple opinión non sustentada no coñecemento.
Utilizar axeitadamente as tecnoloxías do coñecemento á hora de crear ou escoitar unha peza musical.

Con este criterio trátase de avaliar a disposición de apertura e a capacidade de acción do alumnado á hora de utilizar as tecnoloxías do coñecemento no terreo musical.
Coñecer como se desenvolve a interpretación en grupo, sexa instrumental, vocal ou de movemento. 

Con este criterio trátase de comprobar a capacidade do alumnado para levar a cabo interpretacións conxuntas conforme ás normas que emanan da disciplina musical e do respecto polo traballo dos demais.
Elaborar adecuadamente un pequeno arranxo musical.

Con este criterio trátase de avaliar a aplicación por parte do alumnado dos coñecementos adquiridos na aula no ámbito da creación.
Ler axeitadamente as grafías musicais coas que se escribe unha obra musical.

Con este criterio preténdese comprobar o grao de coñecemento das grafías básicas que lle permitan ao alumnado a lectura acaída dunha peza musical.
4.2. Cuarto Curso
Explicar algunhas das funcións que cumpre a música na vida das persoas e na sociedade.

Con este criterio preténdese avaliar o coñecemento do alumnado acerca do papel da música en situacións e contextos diversos: actos da vida cotiá, espectáculos, medios de comunicación, etc.

Analizar diferentes pezas musicais apoiándose na audición e no uso de documentos impresos, como partituras, comentarios ou musicogramas, e describir as súas principais características.

Este criterio tenta avaliar a capacidade do alumnado para identificar algúns dos trazos distintivos dunha obra musical e para describir, utilizando unha terminoloxía adecuada, aspectos relacionados co ritmo, coa melodía, coa textura ou coa forma. A análise realizarase sempre en situacións contextualizadas e a partir da audición de obras previamente traballadas na aula ou con características similares a elas.
Expoñer de forma crítica a opinión persoal respecto a distintas músicas e eventos musicais, argumentándoa en relación á información obtida en distintas fontes: libros, publicidade, programas de concertos, críticas, etc.

Este criterio pretende avaliar a capacidade para expresar unha opinión fundamentada respecto dunha obra ou un espectáculo musical, así como a habilidade para comunicar, de forma oral ou escrita, e argumentar correctamente as propias ideas apoiándose na utilización de diferentes fontes documentais.
Ensaiar e interpretar, en pequeno grupo, unha peza vocal ou instrumental ou unha coreografía aprendidas de memoria a través da audición ou observación de gravacións de audio e vídeo ou mediante a lectura de partituras e outros recursos gráficos.

Con este criterio trátase de comprobar a autonomía do alumnado e a súa disposición e colaboración con outros membros do grupo, seguindo os pasos necesarios e introducindo as medidas correctivas acaídas para lograr un resultado conforme coas súas propias posibilidades.
Participar activamente nalgunhas das tarefas necesarias para a celebración de actividades musicais no centro: planificación, ensaio, interpretación, difusión, etc.

A través deste criterio preténdese valorar o coñecemento que ten o alumnado dos pasos a seguir na organización e posta en marcha dun proxecto musical, a súa iniciativa e o seu interese pola procura de solucións ante os problemas que poidan xurdir.
Explicar os procesos básicos de creación, edición e difusión musical considerando a intervención de distintos profesionais.

Este criterio pretende avaliar o coñecemento do alumnado sobre o proceso seguido en distintas producións musicais (discos, programas de radio e televisión, cine, etc.) e o papel xogado en cada unha das fases do proceso polos diferentes profesionais que interveñen.
Elaborar un arranxo para unha peza musical a partir da transformación de distintos parámetros (timbre, número de voces, forma, etc.) nun ficheiro MIDI, utilizando un secuenciador ou un editor de partituras.

Con este criterio téntase avaliar a capacidade do alumnado para utilizar diferentes recursos informáticos ao servizo da creación musical. Trátase de valorar a aplicación das técnicas básicas necesarias para utilizar algúns dos recursos tecnolóxicos ao servizo da música e a autonomía do alumnado para tomar decisións no proceso de creación.
Sonorizar unha secuencia de imaxes fixas ou en movemento utilizando diferentes recursos informáticos. 

Este criterio pretende comprobar os parámetros de selección de fragmentos musicais adecuados á secuencia de imaxes que se pretende sonorizar e a aplicación das técnicas básicas necesarias para a elaboración dun produto audiovisual, e pode desenvolverse en coordinación coa materia de Educación Plástica e Audiovisual.

5. O alumnado de Educación Secundaria Obrigatoria 
Aspectos psicoevolutivos xerais

Os alumnos que cursan Educación Secundaria Obrigatoria atópanse no período de preadolescencia e adolescencia, momento no que se produciu o cambio fisiolóxico que vai deixando atrás os seus corpos de neno. Isto obrígaos a adaptarse ao seu novo aspecto e ao seu futuro papel de adultos, co que definen a súa identidade e a súa posición de cara á sociedade. O labor do educador será respectar e apoiar a evolución harmónica deste delicado momento, no que se dá a transición entre a nenez e a vida adulta.
Desenvolvemento intelectual

Nestas idades desenvólvense novas habilidades de razoamento lóxico, de pensamiento máis abstracto, hipotético, reflexivo. Os alumnos e alumnas van tomando pouco e pouco conciencia dun mundo interior propio. Analizan, reflexionan sobre a súa realidade e os seus sentimentos nun proceso mediante o cal identifican a súa personalidade. Aínda que intelectualmente están chegando ao seu punto máis alto, isto non vai acompañado dunha seguridade en si mesmos, senón que polo contrario se sinten indecisos, tímidos e inestábeis, polo que flutúan entre temporadas nas que permanecen silenciosos, retraídos e desganados e outras nas que se comportan de forma extrovertida e activa.

Cambios físicos e imaxe corporal

O adolescente percibe o seu novo corpo como algo estraño, porque difire da súa anterior imaxe corporal. A transformación física, que comeza en torno aos once anos e continúa até os dezaoito ou dezanove, é un longo proceso de cambios para acadar a madureza física e sexual característica do propio corpo na época xuvenil. Conleva fortes consecuencias no rapaz e na rapaza: ten que recoñecer e apropiarse dun novo corpo, dominalo a nivel funcional e asumilo psicoloxicamente. O proceso é diferente nos rapaces e nas rapazas e tamén inflúe a procedencia social, económica e étnica. O adolescente tende a se comparar cos seus compañeiros e, sobre todo, coa imaxen que ten como ideal e que varía enormemente en función das épocas e as modas. No caso dos rapaces, o seu desconcerto acentúase, ademais, polos problemas derivados da muda da voz.

A independencia como procura de identidade
Neste período pásase da dependencia da nenez á aspiración de independencia. Neste proceso de autoafirmación o adolescente distánciase dos adultos, especialmente dos pais e profesores, critica o seu modo de ser, a forma en que é tratado, a sensación de non ser comprendido, a actitude pechada ante todo o novo, as restricións que se lle impoñen. Trátase dunha autoafirmación mediante a oposición á contorna.

Idealismo e necesidade de novos modelos

Existe nestas idades unha tendencia ao idealismo. Queren crear un mundo ideal á súa medida, posto que o que lles presenta o adulto lles parece moi limitado e definido. Os seus heroes e ídolos xa non son persoas achegadas (pais, profesores, etc.), senón figuras lonxanas (cantantes, actores, deportistas, etc.), ou ben crean os seus propios ideais de invención persoal.

Autoafirmación persoal a través do grupo

A amizade ocupa un papel importante na vida do adolescente: os amigos son un substituto da familia que proporciona estimulación, empatía, pertenza, participación e mesmo gregarismo. Sinten a necesidade de comunicar as súas propias ideas e experiencias e esixen unha amizade exclusiva. No grupo de amigos procúrase o apoio e o recoñecemento necesarios para conseguir seguridade. Rexeitan a presenzaa do adulto para poder afianzar máis a súa propia personalidade e soen ser reservados co fin de preservar a súa intimidade.

O papel da música na vida dos adolescentes

A música sempre desempeñou un papel importante na aprendizaxe e a cultura, podendo chegar a influir en costumes e emocións. Forma parte da tradición dun país ou rexión (sardanas, sevillanas, tangos...) ou dun organismo cultural (tunas universitarias...). En numerosas circunstancias, a música convértese en verdadeira protagonista (a panxoliña no Nadal, un vals como primeiro baile nunha voda, as isas nunha romería canaria...), puidendo selo tamén os propios intérpretes (Plácido Domingo, os Sabandeños...) ou os seus mesmos autores (Mozart, Beethoven, Vivaldi...). Na música popular moderna, a partir dos anos cincuenta, o rock and roll entrou formar parte da historia de man dos seus intérpretes máis aplaudidos (Elvis Presley, The Beatles, The Rolling Stones...).
Pero é agora, máis que noutras épocas, cando o adolescente vive envolto en sons musicais. A música é a miúdo a súa compañía constante. Desempeña un papel importante na socialización e na formación da súa personalidade, e converteuse nun símbolo da súa procura de identidade e autonomía. Utilizan a música como reforzo de identificación co seu grupo de iguais, como vehículo da súa rebeldía contra o convencional, para axudarlles a establecer unha identidade separada da dos seus pais ou simplemente para relaxarse, entreterse ou evitar o sentimento de soidade. Escoitar música e ver vídeos musicais son dúas das actividades de ocio máis importantes durante a adolescencia. Os nosos alumnos e alumnas escoitan música desde que se erguen até que se deitan, e mesmo moitos deles dormen con música. Óena como acompañamento na ducha, mentres fan os deberes ou axudan nas tarefas de casa, cando van en metro, en autobús, en coche, na moto a través dos cascos, ou mentres ven a televisión e falan cos amigos.
O educador debe ser consciente de aspectos que afectan enormemente aos alumnos en relación coa súa experiencia musical. Un deles é que estamos inmersos na sociedade do cambio, uns cambios que se suceden a unha velocidade meteórica e sorprenden ao mesmo adolescente. «Como non me gusta, cámbioo», é a súa forma de pensamento habitual. En consecuencia, non saben esperar, viron reducida a súa capacidade de frustración e, por suposto, non soportan o aborrecemento. Isto conleva o risco de mirar sen ver e escoitar sen oír. Os seus gustos musicais, ao igual que na roupa, e incluso as formas de pensar ou de convivir, están supeditados ás modas que marcan os medios de comunicación. O tempo libre ou tempo de ocio con música chegou a incorporarse á vida xuvenil como algo habitual, tanto no ámbito privado do fogar, como na cada vez máis temperá iniciación ás saídas nocturnas da fin de semana, nas que a música se mestura co tabaco ou o alcol. Gozan con numerosos tipos de música: alternativa, clásica, folclórica, heavy-metal, jazz, rap, rock, pop, electrónica, salsa, grunge, house, techno, entre outros.
Os vídeos musicais convertéronse nunha forma de comunicación persuasiva, que inflúe na cultura dos consumidores e que alterou os hábitos dos adolescentes, que son a súa principal audiencia, respecto á forma de ver a televisión, de escoitar música e de comprar discos. Son usados polos produtores de televisión para gañar audiencia e polos produtores de discos para vender música. Hai dous tipos de vídeos musicais. Nun «vídeo de actuación» o grupo canta o seu tema nun concerto ou nun estudo. O «vídeo concepto» desenvolve unha historia paralela á canción, que lle pode engadir ou non algo á letra. A pesar de que os «vídeos actuacións» poden ocasionalmente ser chocantes, non soen ter gran impacto negativo. Máis ben son os «vídeos conceptuais» os que foron criticados por promoveren a violencia e incitaren ao sexo. Por último, non esquezamos que os artistas de música popular desempeñan un papel importante no desenvolvemento dos adolescentes, posto que poden actuar como modelos, chegando a ser idolatrados. Escenas de fanatismo en concertos, longas esperas dos fans nas portas dos hoteis onde se hospedan os seus ídolos, ou a imitación de movementos e estética son só uns exemplos da influenza que poden ter.

6. A aula de Música. Recursos e materiais

A aula de Música necesita uns recursos, materiais e espazos específicos. o coidado e a responsabilidade do bo estado da aula e dos materiais debe ser unha finalidade educativa. Compriría que o centro dispuxese dunha aula espazosa, insonorizada e illada de ruídos. En vez de pupitres, é máis conveniente utilizar cadeiras amontoábeis que faciliten os diversos agrupamentos. Respecto aos materiais, faise necesaria un encerado pautado, aparatos de reprodución do son e da imaxe, atrís pregábeis e, por suposto, instrumentos musicais, así como un armario onde gardalos.

Os instrumentos musicais deben ter unha mínima calidade de son (afinación e cor), que asegure unha interpretación digna. Os máis numerosos deben ser os de pequena percusión (parche, madeira e metal) -axóuxeres, rascadores...- e os de láminas, de forma que todos os alumnos poidan dispoñer dun deles para as interpretacións. Non nos referimos á marimba e vibráfono profesionais, senón aos pensados para a ensinanza musical: carillóns (soprano e alto), metalófonos (soprano, alto e baixo) e xilófonos (soprano, alto e baixo). Tamén é desexábel que teñamos instrumentos melódicos, como guitarras, polo menos un teclado (piano ou piano electrónico) e outros instrumentos que aporten os alumnos individualmente, por exemplo, a frauta de pico. É bo dispoñer dalgún instrumento grave (violonchelo, contrabaixo, baixo eléctrico...), utilizado de forma elemental como soporte de baixos, e mesmo algún instrumento eléctrico característico da música moderna. Non esquezamos os instrumentos que producen efectos especiais, como o pau de chuvia, o flexatón, os chifres, a sirena, o cuco e aqueles construídos polos propios alumnos.

Crescendo e o currículo oficial de Educación Secundaria Obrigatoria

1. Presupostos metodolóxicos 

Neste proxecto, os obxectivos, contidos e criterios de avaliación establécense para a totalidade da etapa, sendo unha proposta curricular aberta e flexíbel, deixándolle liberdade ao profesor para que adapte, modifique e adecue o método aos seus alumnos e á contorna educativa. É dicir, que se ben esta é unha secuencia coidadosamente elaborada, non é un método lineal, posto que os obxectivos non se acadan a través dun único camiño trazado, senón de forma global e en función dunha situación concreta e de moitas propostas diferentes. Trátase, por tanto, dunha obra aberta que atenda, sobre todo, ao desenvolvemento das posibilidades expresivas e perceptivas do alumno, que pretende preparalo para a comprensión do feito sonoro no mundo actual a partir da práctica activa e da análise crítica da música.
Utilizamos unha metodoloxía activa baseada na aprendizaxe significativa cun procedemento recorrente, cíclico ou en espiral.
O proxecto realizouse desde un punto de vista global. As unidades didácticas elabóranse tendo como base un tema puntual que se relaciona coa área (cantar, bailar, a linguaxe musical, os instrumentos...) ou un tema de actualidade ou que é especialmente atractivo para os alumnos (música actual, música do cine...). Este tema, relacionado coa música, a cultura e a sociedade, utilízase como pretexto para traballar os distintos bloques de contido marcados polo deseño curricular de Secundaria, de forma que en ningún momento se dá unha imaxe parcial ou fragmentada da música. A base do método é o traballo co son e a súa representación na linguaxe musical por medio dos tres medios de expresión principais: a voz, os instrumentos e o movemento, a súa evolución a través do tempo e a súa integración nos medios tecnolóxicos. 
Rexeitouse a teorización excesiva, posto que todos os contidos se expoñen con claridade de forma esquemática, e dáselles prioridade ás estratexias procedementais e ao desenvolvemento de actitudes. É dicir, á práctica activa da música e ao gozo da mesma desde as funcións de oínte, intérprete e crítico.
Os procedementos desenvólvense en diferentes ámbitos de aprendizaxe:
a) Audioperceptivo: partindo do son e a valoración do silencio, discrimina e ordena a percepción auditiva dos parámetros e elementos da música.

b) Interpretativo: consiste na práctica musical vocal, instrumental e de movemento.

c) Psicomotor: contribúe ao desenvolvemento de condutas motrices relacionadas coa coordinación xeral, a coordinación práxica, a lateralidade e a percepción espazo-temporal. 

d) Creativo ou ideativo: trabállase especificamente a creación e composición musical a partir da improvisación.

e) Notativo: a linguaxe musical ou sistema de códigos mediante os que representamos o son está presente como aspecto no desenvolvemento da musicalidade.
f) Analítico e crítico: estúdanse, comentan e valoran as producións que interpretan e escoitan.

O proxecto do método fíxose partindo da diversidade cultural do momento en que nos atopamos. Trabállanse especificamente as competencias básicas e a atención á diversidade, non facendo distincións entre linguas, razas, sexos, etc.

Partiuse do coñecemento psicolóxico das idades que nos ocupan na Educación Secundaria, tanto desde o punto de vista intelectual e afectivo como musical. Por iso, moitos dos compases, tonalidades e ámbitos vocais e instrumentais de pezas musicais a interpretar adaptáronse ás súas capacidades. 
Tamén se considerou o coñecemento sociolóxico. Adaptouse ao nivel de coñecementos que marca o currículo de Secundaria, pero tamén á realidade dos centros educativos, nos que cada vez existe maior diversidade de niveis.
Tenta favorecer a construción de aprendizaxes significativas, ao relacionar o que o alumno xa sabe coas novas aprendizaxes, de tal xeito que estes últimos se integren na súa estrutura cognitiva. A maioría dos procedementos que se propoñen deben realizalos os alumnos por si mesmos, a través da práctica e apoiados por unha motivación interior.
Ten un enfoque divertido e lúdico, co obxecto de facilitar, de forma amena e doada, a comprensión da música en todos os seus aspectos, pero non está exento dunha seriedade na aprendizaxe. É moi importante que se favoreza na aula un clima agradábel e de convivencia grata.
2. Contidos
Partindo destes supostos e dos dous grandes eixes nos que se articula a materia -percepción e expresión-, os contidos distribuíronse en bloques. O primeiro bloque –Apreciación musical-  vincúlase directamente co eixe de percepción, ao tempo que o segundo e o terceiro -Interpretación e Creación- o fan co eixe de expresión. Pola súa parte, o cuarto bloque –A música na cultura e na sociedade- inclúe contidos relacionados cos referentes culturais das músicas que serán utilizadas nos bloques anteriores, xunto a outros que axudan a coñecer mellor o mundo musical actual e o papel da música en distintos contextos sociais e culturais.

2.1. Capacidades de percepción

O principal recurso do método é a audición musical, entendida esta non só como unha exemplificación de explicacións históricas, senón como unha actividade debidamente preparada que recorre a diversas estratexias metodolóxicas. Orienta o alumno cara á identificación dos elementos integrantes do discurso musical. Tamén pretende informar dos diferentes xeitos de empregar a música, a relación que garda con outras linguaxes artísticas e a función que cumpre na sociedade actual, na que os avances tecnolóxicos e o consumismo indiscriminado obrigan a que se oriente ao alumno a aprender a consumir e a valorar cada música segundo o seu estilo e función.
As capacidades de expresión e percepción do fenómeno musical aúnanse na linguaxe musical, formada polos códigos musicais, que favorecen o desenvolvemento da expresión e comprensión da música. Os seus parámetros e elementos esenciais están presentes en todos os procedementos e estratexias de intervención didáctica.

2.2. Capacidades de expresión

A expresión vocal e o canto son, xunto á expresión instrumental e o movemento, un dos medios esenciais de expresión. A canción ten un compoñente musical e semántico extraordinario, polo que será un dos contidos esenciais da clase de música; pode ser acompañada polos instrumentos e é un magnífico recurso para o movemento e o desenvolvemento do traballo cooperativo.
A expresión instrumental, outro gran recurso da expresión musical, parte da consideración do propio corpo como instrumento musical e pode realizarse cun instrumento individualmente ou mediante a práctica de conxuntos instrumentais. Os instrumentos máis habituais son a frauta doce ou de pico, a guitarra, a percusión de láminas, os teclados e a pequena percusión.
O movemento e a danza son formas de expresión corporal e ao mesmo tempo potencian o desenvolvemento psicomotor. A través da danza experiméntanse e interiorízanse elementos básicos comúns á linguaxe musical e corporal, tales como as nocións espazo-temporais, altura sonora, graduacións, formas, procesos formais, etc. Nas actividades aparecerán danzas tradicionais e populares, formas de danza para pezas instrumentais, representación escénica de cancións, danzas antigas, modernas, etc. O traballo deste medio de expresión non está exento de dificultades e o profesor deberá respectar as peculiaridades de cada alumno, a súa imaxe corporal e sensibilidade, para facilitar que se defina e poida expresarse co movemento.

3. Atención á diversidade
Todo o profesorado comparte a opinión de que dar resposta á diversidade será o reto educativo prioritario para o docente nos próximos anos, dada a realidade dos centros educativos, nos que cada vez existe maior diversidade de niveis curriculares. Vivimos nunha sociedade cada vez máis desigual e multicultural, o que se traduce na presenza nos centros escolares de alumnos e alumnas cada vez máis heteroxéneos. Isto obriga a un cambio radical, especialmente nunha área como a Música, que polas súas características peculiares integra e acolle a todos os alumnos e alumnas. Por iso, este método ofrécelle distintas propostas ao profesor para adaptar as actividades ao nivel dos seus alumnos e tratar a diversidade dentro da aula, favorecendo o seu tratamento mediante un conxunto de estratexias intimamente relacionadas coa metodoloxía exposta e a través da organización do grupo de clase.
A organización dunha clase heteroxénea esixe máis habilidades docentes que a dunha clase homoxénea, máis estratexias metodolóxicas que desenvolvan a interacción e o intercambio entre os alumnos e a aceptación, respecto e confianza entre os mesmos. Por iso propoñemos:
· Actividades de traballo cooperativo nas que o resultado final depende da coordinación e colaboración grupal, tales como as actividades corais, a formación de conxuntos instrumentais, as coreografías de danzas, etc. Manteremos sempre a postura de que a diversidade afortala a clase e ofrécelles a todos maiores oportunidades de aprendizaxe.

· Estratexias socioafectivas que contribúan ao desenvolvemento de actitudes positivas: valoración do corpo, a voz, as posibilidades de expresión e comunicación. Valóranse os pequenos logros de cada alumno de forma que estes teñan a posibilidade de comprobar os seus progresos nas actividades de avaliación.

· Utilización dunha linguaxe clara e comprensíbel.

· Dispoñibilidade de actividades diversificadas (por exemplo, actividades distintas para desenvolver unha mesma capacidade). O protagonista na elección das actividades será o profesor, quen terá en consideración as diferenzas individuais e grupais que se detectan na avaliación inicial: os intereses dos alumnos, o contacto que tiveron coas actividades musicais, as destrezas adquiridas.

· Presentación de actividades que permiten distintos graos de realización. Para os alumnos con dificultades, procuraremos que asimilen as ideas fundamentais ou contidos mínimos; os que sen esforzo alcancen os obxectivos dedicarán máis tempo a afondar nos coñecementos adquiridos, ampliando e investigando, sen esquecer que no tratamento da diversidade hai que ser flexíbeis e aplicar as estratexias segundo o discreto criterio do profesor, para evitar que o alumno se sinta discriminado ou catalogado como alguén especial, tanto positiva como negativamente.

· Prioridade ao desenvolvemento de actitudes dadas as especiais características das relacións psicosociais que se dan na aula de Música.

· Selección de diversas técnicas didácticas en función das capacidades dos alumnos, que pasan desde procedementos imitativos até o acceso a unha canción ou peza instrumental por medio da aplicación habitual da linguaxe musical. 

Foméntanse actividades de aprendizaxe variadas entre as que o profesor pode elixir e adaptar, así como agrupamentos flexíbeis: planifícanse actividades de gran grupo, pequeno grupo e individuais.
A atención á diversidade non só supón un axuste curricular para os máis desfavorecidos, senón que tamén se inclúen actividades de ampliación e investigación para os alumnos e as alumnas que superaron os niveis esixidos, mediante o respecto ao ritmo de aprendizaxe de cada alumno.

4. As competencias básicas 

O desenvolvemento das competencias básicas recibe neste material unha atención prioritaria, partindo do convencemento de que a educación debe realizar unha función social e formativa máis que mera instrutora de contidos. Son as capacidades de responder a demandas complexas e levar a cabo tarefas diversas de forma adecuada. Supoñen unha combinación de habilidades prácticas, coñecementos, motivación, valores éticos, actitudes, emocións e outros compoñentes sociais e de comportamento que se movilizan conxuntamente para lograr unha acción eficaz. Os seus trazos diferenciais son:
a) Constitúen un «saber facer», un saber que se aplica.

b) Son susceptíbeis de adecuarse a unha diversidade de contextos.

c) Teñen carácter integrador, abranguendo coñecementos, procedementos e actitudes.

Para que unha competencia poida considerarse básica debe cumprir tres condicións:

a) Contribuir a obter resultados de alto valor persoal ou social.

b) Poder aplicarse a un amplo abano de contextos e ámbitos relevantes.

c) Permitirlles ás persoas que as adquiran superar con éxito esixencias complexas.

As competencias non deben interpretarse como se fosen as aprendizaxes mínimas comúns, aínda que formen parte das mesmas, senón como orientacións das aprendizaxes para conseguir que os alumnos desenvolvan diversas formas de actuación e adquiran a capacidade de se enfrontar a situacións novas. A súa principal contribución no enriquecemento do noso currículo consiste en orientar o ensino ao permitir identificar os contidos e os criterios de avaliación que teñen carácter de imprescindíbeis. Non substitúen os elementos que se inclúen no currículo, senón que os completan formulando un enfoque integrado e integrador de todo o currículo escolar.
A inclusión das competencias básicas no currículo parte dunha proposta da Unión Europea, adaptada ao noso marco e ás nosas circunstancias específicas. Son as seguintes:
1. Competencia en comunicación lingüística.

2. Competencia matemática.

3. Competencia no coñecemento e a interacción co mundo físico.

4. Tratamento da información e competencia dixital.

5. Competencia social e cidadá.

6. Competencia cultural e artística.

7. Competencia para aprender a aprender.

8. Autonomía e iniciativa persoal.

4.1 Contribución da área ao desenvolvemento das competencias básicas

A materia de Música contribúe de forma directa á adquisición da competencia cultural e artística en todos os aspectos que a configuran. Fomenta a capacidade de apreciar, comprender e valorar criticamente diferentes manifestacións culturais e musicais, a través de experiencias perceptivas, expresivas e do coñecemento de músicas de diferentes culturas, épocas e estilos. Pode potenciar, así, actitudes abertas e respectuosas e ofrecer elementos para a elaboración de xuízos fundamentados no referido ás distintas manifestacións musicais, establecendo conexións con outras linguaxes artísticas e cos contextos social e histórico a que se circunscribe cada obra.
Colabora no desenvolvemento da competencia de autonomía e iniciativa persoal mediante o traballo colaborativo e a habilidade para planificar e xestionar proxectos. A interpretación e a composición son dous claros exemplos de actividades que requiren dunha planificación previa e da toma de decisións para obter os resultados desexados. Por outra parte, naquelas actividades relacionadas especialmente coa interpretación musical, desenvólvense capacidades e habilidades tales como a perseverancia, a responsabilidade, a autocrítica e a autoestima, todas elas factores clave para a adquisición desta competencia. Non pode esquecerse tampouco que a organización e realización de actividades musicais no centro escolar require a utilización de habilidades sociais para traballar en equipo, co fin de levar a cabo un proxecto común: poñerse no lugar doutro, valorar as ideas dos demais, dialogar, negociar e traballar de forma cooperativa e flexíbel a prol do ben común.
A música contribúe tamén á competencia social e cidadá. A participación en actividades musicais e de movemento de distinta índole, especialmente as relacionadas coa interpretación e a creación colectiva que requiren dun traballo cooperativo, colabora na adquisición de habilidades para relacionarse cos demais. A participación en experiencias colectivas, musicais e de movemento dá a oportunidade de expresar ideas propias, valorar as dos demais e coordinar as propias accións coas doutros integrantes do grupo, responsabilizándose na consecución dun resultado.
A toma de contacto cunha ampla variedade de músicas, tanto do pasado como do presente, favorece a comprensión de diferentes culturas e da súa contribución á sociedade na que vivimos, fomentando a valoración das distintas aportacións e a percepción da progresiva fusión de estilos e culturas que se está realizando nesta arte. A reflexión sobre a presenza incesante da música nas nosas vidas, sobre o uso que dela se fai na publicidade e noutros medios como elemento de manipulación emotiva, así como sobre o seu papel na economía e na creación de novas profesións, desenvolve a valoración crítica e a comprensión da realidade.
A música tamén contribúe de modo directo ao desenvolvemento do tratamento da información e da competencia dixital. O uso dos recursos tecnolóxicos no campo da música posibilita o coñecemento e dominio básico do hardware e o software musical, os distintos formatos de son e de audio dixital ou as técnicas de tratamento e gravación do son relacionados, entre outros, coa produción de mensaxes musicais, audiovisuais e multimedia. Favorece, así mesmo, o seu aproveitamento como ferramenta para os procesos de autoaprendizaxe e a súa posíbel integración nas actividades de ocio. Ademais, a obtención de información musical require de destrezas relacionadas co tratamento da información, aínda que, desde esta materia, merece especial consideración o uso de produtos musicais e a súa relación coa distribución e cos dereitos de autor.
A música tamén contribúe ao desenvolvemento da competencia para aprender a aprender ao potenciar capacidades e destrezas fundamentais para a aprendizaxe guiada e autónoma, como a atención, a concentración e a memoria, á vez que fomenta o sentido da orden e da análise. 

Respecto á competencia en comunicación lingüística, a música contribúe, do mesmo xeito que outras áreas, a enriquecer os intercambios comunicativos e a adquirir e usar un vocabulario musical básico. Tamén colabora na integración da linguaxe musical e a linguaxe verbal e na valoración do enriquecemento que a mencionada interacción xera.
Desde o punto de vista da competencia no coñecemento e a interacción co mundo físico, a música realiza a súa aportación á mellora da calidade do medio ambiente identificando e movendo á reflexión sobre o exceso de ruído, a contaminación sonora e o uso indiscriminado da música, co fin de xerar hábitos saudábeis. Ao mesmo tempo, os contidos relacionados co uso terapéutico da música ou co uso correcto da voz e do aparato respiratorio, non só para acadar resultados musicais óptimos, senón tamén para previr problemas de saúde, inciden no desenvolvemento desta competencia.
A música contribúe á competencia matemática poñendo en evidencia a necesidade do manexo de principios matemáticos para a comprensión dos elementos básicos da linguaxe musical: a relación entre as distintas figuras, o compás, o timbre ou as agrupacións dos sons en distintos tipos de escalas. Por outra parte, non podemos esquecer a relación que teñen coas matemáticas e a física correntes musicais como a música aleatoria, algorítmica, a estocástica e a fractal.
a)
Competencia en comunicación lingüística: refírese á utilización da linguaxe como instrumento, tanto de comunicación oral ou escrita, como de aprendizaxe e de regulación de condutas e emocións. 
A música contribúe á adquisición da competencia en comunicación lingüística, posto que, ao igual que outras áreas, axuda ao enriquecemento dos intercambios comunicativos e á adquisición e uso dun vocabulario musical básico. Tamén colabora na integración da linguaxe musical e a linguaxe verbal e á valoración do enriquecemento que esa interacción xera.
Especificamente, Crescendo desenvolve esta competencia de diversas maneiras. En primeiro lugar, mediante a utilización da palabra, posto que esta encerra dous elementos da música: métrica, que se asocia co ritmo, e fonética, coa melodía. O canto é unha continuación da fala; existe unha relación moi estreita entre canción e texto. É, ademais, un acto comunicativo, porque ao longo da historia inventáronse coplas, retrousos, cancións, adiviñas, trabalinguas, xogos de sorte cos que a comunidade expresa ideas, sentimentos, acontecementos, etc. 
Efectivamente, a competencia lingüística está intimamente relacionada coa educación musical e desenvólvese a través de moi variados procedementos: rimas populares, adiviñas, cancións, refráns, xogos de contar, de sorte, de corro, narracións, acompañamento de textos con percusión rítmica e instrumental, uso de ostinatos rítmicos e repetitivos que poden levarse a cabo de diferentes xeitos: coa voz, con percusións corporais e instrumentais, etc. Ademais, as cancións axudan enormemente ao desenvolvemento da linguaxe -aumento de vocabulario, expresión, entoación, articulación e vocalización correctas, etc.-, son unha excelente ferramenta na fixación de conceptos e, en definitiva, favorecen o desenvolvemento da linguaxe na súa faceta comprensiva e expresiva.
O desenvolvemento da expresión rítmica pode mellorar problemas da linguaxe nos seus aspectos lector e de escritura (dislexias, disgrafías, dislalias, etc.).

Por último, a educación musical contribúe á intelixencia lingüística porque supón a interpretación duns símbolos e porque implica a aprendizaxe dun vocabulario musical específico.

b)
Competencia matemática: é a habilidade para utilizar os números e as súas operacións básicas, os símbolos e as formas de expresión e razoamento matemático. 
Especificamente, Crescendo contribúe ao desenvolvemento da competencia matemática de diversas maneiras, dada a estreita relación entre música e matemáticas. En primeiro lugar, propón o traballo con elementos matemáticos: a forza ou intensidade do son, os valores ou figuras, os acentos, os tempos do compás, a distancia ou intervalo entre os sons, as escalas, os graos da escala, os tons e os semitons, etc. Por outro lado, a materia prima da música -o son e os seus parámetros físicos-  estúdase nos distintos niveis con distinto grao de complexidad.

c)
Competencia no coñecemento e a interacción co mundo físico: é a habilidade para interactuar no mundo físico, tanto nos seus aspectos naturais como nos xerados pola acción humana, para comprender eses fenómenos, predicilos, melloralos e preservar as condicións de vida.
A música realiza a súa aportación á mellora da calidade do medio ambiente identificando o exceso de ruído, a contaminación sonora e o uso indiscriminado da música, para reflexionar sobre eles e xerar hábitos saudábeis. Ademais, trabállase o uso correcto da voz e do aparato respiratorio, non só para conseguir resultados musicais óptimos, senón tamén para previr problemas de saúde.
Especificamente, Crescendo contribúe ao desenvolvemento desta competencia desde diversos ámbitos. Por unha banda, mediante a sensibilización ante o son, o rexeitamento da contaminación acústica e a hipersonorización do mundo actual, así como a valoración dos microsons. Foméntase o rexeitamento do ruído indiscriminado e da contaminación sonora actual, convidando á valoración do silencio e ao descubrimento da beleza dos sons da naturaleza. Esta intégrase tamén na área ao ser protagonista de numerosas cancións e melodías, e fonte de inspiración de obras de importantes compositores, que imitaron o son dos paxaros, das plantas, das estacións, do mar ou dos ríos. Igualmente, valóranse as manifestacións musicais da comunidade (cantos, danzas, exposicións, festas, etc.). Por outra banda, en Crescendo, descóbrese o valor estético musical de distintos obxectos cotiáns e de refugallo (por exemplo, na elaboración de instrumentos de construción propia), de forma que se ofrece a creatividade como contrapartida ao mero consumismo.

Por último, a través das actividades artístico-musicais, favorécese no adolescente a saúde mental, pola gratificación persoal que experimentan nos traballos creativos, quer individuais quer colectivos, tales como cancións, danzas, xogos e interpretación de instrumentos.

d)
Tratamento da información e competencia dixital: trátase da habilidade para buscar, obter, procesar e comunicar a información e transformala en coñecemento.
A música tamén contribúe de maneira directa ao desenvolvemento do tratamento da información e competencia dixital. O uso dos recursos tecnolóxicos no campo da música posibilita o coñecemento e dominio básico do hardware e o software musicais, os distintos formatos de son e de audio dixital ou as técnicas de tratamento e gravación do son relacionadas, entre outros, coa produción de mensaxes musicais, audiovisuais e multimedia. Favorece, así mesmo, o seu aproveitamento como ferramenta para os procesos de autoaprendizaxe e a súa posíbel integración nas actividades de ocio.
Ademais, a obtención de información musical require de destrezas relacionadas co tratamento da información, aínda que desde esta materia merece especial consideración o uso de produtos musicais e a súa relación coa distribución e os dereitos de autor.
O método Crescendo contribúe ao desenvolvemento desta competencia de diversas formas. Por unha banda, preséntanse as distintas utilidades da informática no terreo musical: reproducir e escoitar música, gardar, procurar información, compoñer, etc. En segundo lugar, coñécense os distintos medios de gravación e de reprodución do son na actualidade e ao longo da historia. En terceiro lugar, estúdase a difusión actual da música mediante medios electrónicos e dixitais. Por último, estúdase de forma crítica a música «enlatada» e a influencia dos medios tecnolóxicos na creación e difusión da música de todos os estilos e no éxito da música comercial. 

e)
Competencia social e cidadá: permite vivir en sociedade, comprender a realidade social do mundo en que se vive e exercer a cidadanía democrática.
A música contribúe tamén á competencia social e cidadá. A participación en actividades musicais de distinta índole, especialmente as relacionadas coa interpretación e creación colectiva que requiren dun traballo cooperativo, axuda á adquisición de habilidades para se relacionar cos demais. A participación en experiencias musicais colectivas dá a oportunidade de expresar ideas de seu, valorar as dos demais e coordinar as propias accións coas dos outros integrantes do grupo, responsabilizándose da consecución dun resultado.
A toma de contacto cunha ampla variedade de músicas, tanto do pasado como do presente, favorece a comprensión de diferentes culturas e da súa aportación ao progreso da humanidade, así como a valoración dos demais e os trazos da sociedade en que se vive.
Especificamente, Crescendo contribúe ao desenvolvemento desta competencia a través de distintas vías. Por unha banda, foméntase o sentido de pertenza e identificación cuns grupos sociais de referencia, o que supón respecto ás normas básicas de convivencia. Por outra banda, pretende a non discriminación entre sexos e a igualdade entre homes e mulleres, mediante a colaboración en grupos mixtos e heteroxéneos e a valoración e gozo das obras artístico-musicais en si mesmas, independentemente de quen sexan os seus autores ou autoras. Por iso, preséntanse as voces femininas e masculinas e foméntase a práctica do canto para favorecer a aceptación do canto coral e a muda da voz. As actividades propostas son igualmente motivadoras para os rapaces e as rapazas, no convencemento de que ambos os dous teñen gustos moi diferentes e estilos de aprendizaxe tamén distintos. En definitiva, as actividades musicais non presentan ningunha forma de discriminación ou estereotipo social entre homes e mulleres.
Ademais, a área de Música desenvolve os seguintes valores básicos: tolerancia, respecto aos demais e a un mesmo, aceptación e valoración do outro, sentido do diálogo, confrontación de ideas e cooperación en tarefas comúns, resolución harmónica e pacificadora de conflitos e rexeitamento de toda situación de violencia. A metodoloxía de Crescendo favorece a actuación desinhibida, respectuosa dentro dun grupo; a coordinación da propia interpretación coa dos demais do grupo, con sentido de equipo e de conxunto; o respecto e coñecemento das normas de comportamento máis usuais nos espectáculos dramático-musicais; e a apertura a manifestacións musicais e artísticas doutros pobos, rexións, grupos, autores de distintas idades ou con dificultades físicas, etc.
En definitiva, desde a materia de Música valórase a diversidade, propónse o diálogo e a negociación como formas habituais de traballo e respéctase o patrimonio cultural: a música é unha linguaxe universal que une as persoas e ensina a vivir en comunidade.

f)
Competencia cultural e artística: supón apreciar, comprender e valorar criticamente diferentes manifestacións culturais e artísticas, para entendelas como fonte de gozo e enriquecemento persoal e como patrimonio de todos.
A materia de Música contribúe de forma directa á adquisición da competencia cultural e artística en todos os aspectos que a configuran. Fomenta a capacidade de apreciar, comprender e valorar criticamente diferentes manifestacións culturais e musicais, a través de experiencias perceptivas e expresivas e do coñecemento de músicas de diferentes culturas, épocas e estilos. Pode potenciar así actitudes abertas e respectuosas e ofrecer elementos para a elaboración de xuízos fundamentados no referido ás distintas manifestacións musicais, establecendo conexións con outras linguaxes artísticas e cos contextos social e histórico aos que se circunscribe cada obra.
A orientación desta materia, na que a expresión xoga un papel importante, permite adquirir habilidades para expresar ideas, experiencias ou sentimentos de forma creativa, especialmente presentes en contidos relacionados coa interpretación, a improvisación e a composición, tanto individual como colectiva, que á súa vez estimulan a imaxinación e creatividade. Por outra banda, unha mellor comprensión do feito musical permite a súa consideración como fonte de pracer e enriquecemento persoal.
O desenvolvemento desta competencia é unha prioridade en Crescendo, porque se traballa a expresión musical mediante a interpretación vocal, instrumental e corporal, con distintos niveis de dificultade, que van desde a improvisación e expresión individual ao coñecemento, manexo e utilización específicos da linguaxe da música. Por outra banda, desenvólvese a percepción acústica de sons e obras musicais de diversas épocas e estilos, tratando de apreciar os distintos planos da audición (sensorial, descritivo, musical, etc.).
Tanto na expresión como na percepción musicais foméntase o gozo da obra artística e a análise da mesma. O xuízo crítico e a valoración recaen tamén sobre a presenza do mundo artístico nos medios de comunicación social e de consumo, de forma que o adolescente se protexa da invasión sonora de baixa calidade á que se ve exposto e se favoreza unha elección libre e selectiva fronte a toda a oferta musical. Trátase de que coñezan a función de cada tipo de música e saiban valorala.
Por último, respecto ao desenvolvemento da creatividade e a orixinalidade, a música ofrécelle ao adolescente múltiples posibilidades de desenvolvemento do pensamento converxente e diverxente, e é un instrumento de expresión non só sonoro, senón tamén verbal, corporal e emocional.

g)
Competencia para aprender a aprender: axuda a iniciarse na aprendizaxe e a ser quen de continuala de maneira autónoma ao longo do tempo.
A música tamén contribúe ao desenvolvemento da competencia para aprender a aprender, potenciando capacidades e destrezas fundamentais para a aprendizaxe guiada e autónoma, como a atención, a concentración e a memoria, ao tempo que desenvolve o sentido da orde e da análise. Por unha banda, a audición musical necesita unha escoita reiterada para chegar a coñecer unha obra, recoñecela, identificar os seus elementos e «apropiarse» da mesma. Por outra, todas aquelas actividades de interpretación musical e de adestramento auditivo requiren da toma de conciencia sobre as propias posibilidades, a utilización de distintas estratexias de aprendizaxe, a xestión e control eficaz dos propios procesos. En todos estes casos, cómpre que haxa unha motivación prolongada, para acadar os obxectivos propostos desde a autoconfianza no éxito da propia aprendizaxe.
Especificamente, Crescendo contribúe ao desenvolvemento desta competencia favorecendo a autoaprendizaxe e a automotivación: a interpretación musical supón cantar, tocar, ver e facer, o que implica un feedback inmediato entre a audición e a motricidade, cun importante reforzo visual. Ademais, aprender música conleva traballar a atención, a concentración e a memoria espacial e musical. 
Por outro lado, proponse a gravación das propias interpretacións dos alumnos, polo que se desenvolve o sentido crítico e a esixencia da obra ben feita, tanto propia como allea. Os contidos  preséntanse claramente secuenciados, de forma que non poidan producirse «lagoas» na asimilación dos contidos e se propoñan distintas técnicas de estudo: lectura comprensiva, subliñado, esquemas, presentacións orais, etc. 

h)
Autonomía e iniciativa persoal: refírese á posibilidade de optar con criterio propio e levar adiante as iniciativas necesarias para desenvolver a opción elixida e facerse responsábel dela tanto no persoal como no social.
Crescendo colabora no desenvolvemento da competencia de autonomía e iniciativa persoal mediante o traballo cooperativo ao que antes nos referimos e a habilidade para planificar e xestionar proxectos. A interpretación e a composición son dous claros exemplos de actividades que requiren dunha planificación previa e da toma de decisións para obter os resultados desexados. Por outra parte, naquelas actividades relacionadas especialmente coa interpretación musical, desenvólvense capacidades e habilidades tales como a perseverancia, a responsabilidade, a autocrítica e a autoestima, sendo estes factores clave para a adquisición desta competencia.
Especificamente, esta competencia desenvólvese en Crescendo mediante a escoita e a creación musical. A música destaca pola súa capacidade de producir emocións; ademais, os mozos son tan capaces como os adultos, se non máis, de comprender o sentido emocional da música. En Crescendo pártese do autocoñecemento das propias posibilidades corporais e da interiorización da música. Tamén se traballan o autocontrol (mediante o control postural), a regulación da respiración, a relaxación corporal e a danza. As actividades musicais que se propoñen integran o aspecto afectivo, o cognoscitivo e a capacidade de «escoitarse» un mesmo. 

Por outra banda, foméntase a comunicación empática entre os compañeiros a partir das propostas musicais. En relación coa aprendizaxe de habilidades sociais, a educación musical cumpre unha función importante, pois traballa especificamente a escoita (percepción) e a expresión comunicativa (interpretación). A primeira habilidade que debemos dominar para nos relacionar ben con outras persoas é, evidentemente, a de escoitar ben, poñer oído, atención, facer o esforzo consciente de conectar co outro. Por exemplo, a intensidade, como parámetro do son, é un aspecto da comunicación verbal que debe ser tratado de modo preferente.
Estas competencias non se traballan de forma independente, senón entrelazadas. Pretenden integrar as diferentes aprendizaxes, tanto as formais como as informais, e as que lles corresponden ás diferentes áreas ou materias do currículo. En cada unidade de Crescendo trabállanse aquelas que son máis axeitadas en consoancia cos contidos da mesma, como se especifica na programación.

5. Compoñentes de Crescendo 
O presente método de Música para Educación Secundaria Obrigatoria consta dos seguintes materiais, que forman unha unidade aínda que poden ser traballados en conxunto ou de forma individual.

Compoñentes para o alumno

· Libro do alumno.

· Caderno de actividades.

· CD-ROM.

Compoñentes para o profesor

· Maletín do profesor.

· Caixa In Crescendo.

a) Compoñentes para o alumno

Libro do alumno
Na dobre páxina de inicio de unidade introdúcese o tema principal a partir dunha motivación, na que se informa do que se vai traballar na unidade e das capacidades que se espera desenvolver ao longo da mesma.

As actividades que se propoñen son variadas e atenden á expresión e percepción dos diferentes bloques de contidos. Están ordenadas en cada unidade segundo a secuencia lóxica da aprendizaxe, pero o profesor debe considerar outros aspectos (o nivel do grupo e a súa motivación, a combinación no mesmo día de actividades de canto, instrumentos e/ou movemento) e non seguir esta orde marcada estritamente senón facela flexíbel.

A última páxina de cada unidade dedícase á autoavaliación («Ponte nota») e trata a diversidade, ocupándose dos alumnos máis avantaxados («Actividades para investigar e ampliar»).

Para maior claridade, as actividades preséntanse cunhas iconas que lles informan aos alumnos do procedemento que deben desenvolver.

Caderno de actividades

É un material complementario, de indubidábel valor, para poñer en práctica o que se aprendeu no libro do alumno, funxíbel, polo que cada alumno realizará directamente as actividades propostas. Desenvolve as nove unidades deseñadas para cada curso, dedicando a última á avaliación sumativa.

Pode ser utilizado de forma independente polo alumno ou como material de apoio. Está especialmente deseñado para favorecer o aprender a aprender, posto que as actividades organízanse en tres grupos dentro de cada unha das unidades («Lembro», «Aprendo» e «Para saber máis»).

O seu principio metodolóxico é a aprendizaxe significativa, baseada na actividade como medio de adquisición dos conceptos e, especialmente, dos procedementos e as actitudes. Favorécese a autoaprendizaxe e o descubrimento a través da presentación dos mesmos de forma espiral, recorrente e reflexiva. Os exercicios deben corrixirse ao rematar cada unidade, polo profesor, individualmente, e tamén en grupo, para que sexa efectiva a aprendizaxe.

Aínda que na guía didáctica se suxire en que momento do desenvolvemento da unidade debe realizarse cada unha das actividades, lembramos novamente que o criterio do profesor é o máis importante á hora de utilizar este material.

CD-ROM 

O caderno de actividades acompáñase dun CD-ROM. Este é unha combinación multimedia de recursos que mestura o visual co sonoro, e que facilita a aprendizaxe de determinados contidos dunha forma interactiva e lúdica. Supón, ademais, un importante recurso para atender á diversidade. 

Da mesma maneira, incluíuse no CD-ROM unha selección dalgunhas das obras musicais que aparecen no libro do alumno. Deste xeito, o alumno poderá escoitalas tantas veces como queira na súa casa e conseguirá así ter acceso a obras musicais de diversos estilos que doutro modo dificilmente chegarían á súa discoteca.

b) Compoñentes para o profesor

Maletín do profesor

O maletín inclúe os seguintes materiais:

Guía didáctica

A primeira parte contén unha introdución xeral á área e mais ao alumno de Educación Secundaria, a estrutura da obra, a metodoloxía, o tratamento das competencias básicas, o tratamento da diversidade, os recursos e materiais da aula de música, a avaliación e a bibliografía.

A segunda parte inclúe unha guía para o desenvolvemento das unidades didácticas en cada un dos tres trimestres. Aquí atópase a descrición de cada unha das actividades propostas no libro do alumno, xunto cunhas actividades suxeridas secuenciadas por orde de menor a maior dificultade, e outras actividades de ampliación para grupos ou alumnos e alumnas que así o requiran. O criterio do profesor é o que decidirá canto tempo dedicará a cada unha das actividades.

Ao final da guía inclúense diversos anexos que serán de gran utilidade. Inclúense as partituras dalgunhas das audicións do libro do alumno e unhas avaliacións fotocopiábeis coas que se poden medir os coñecementos dos alumnos. Os exercicios de avaliación son modelos de probas ou exames. Inclúense tres exames trimestrais en dúas modalidades (A e B) e o exame de final de curso.

Así mesmo, tamén se incluíron na guía as solucións de todos os cadernos complementarios que acompañan o método: caderno de actividades e caderno de atención á diversidade, así como as solucións das páxinas de autoavaliación do libro do alumno e das avaliacións trimestrais.

A obra desenvólvese en nove unidades didácticas. Cada unidade consta de:

· Introdución da unidade didáctica: eixe temático ou motivacional e proxecto.
· Obxectivos didácticos específicos da unidade ou capacidades que queremos desenvolver.

· Contidos: seguindo o principio de variedade, en todas as unidades inclúense contidos de todos os bloques, así como actividades tanto de audición musical como de expresión vocal, instrumental e corporal.

· Competencias básicas e criterios de avaliación específicos da unidade.

· Desenvolvemento da unidade ou explicación didáctica de todas e cada unha das actividades propostas nos materiais para o alumnado (libro do alumno e caderno de actividades), seguida de comentarios didácticos e partituras para poñelas en práctica. Infórmase tamén dos materiais específicos necesarios. En cada unha das propostas do libro do alumno especifícanse as actividades suxeridas dispostas segundo a orde de realización e actividades de ampliación ou profundización. Non obstante, cada profesor, en función das súas posibilidades organizativas, das características do seu grupo de alumnos e das diferenzas individuais (en definitiva, do seu criterio persoal), poderá variar a orde establecida, suprimir ou agregar actividades. A partir destas suxestións, cada profesor establecerá as actividades de ampliación que crea acaídas para os alumnos de aptitudes superiores ou de apoio para os que presentan dificultades de aprendizaxe. No «Apartado actividades para investigar e ampliar» formúlanse diversas preguntas e actividades ordenadas segundo o desenvolvemento da unidade. Nel o profesor atopará algunhas para repasar e outras para investigar e ampliar. Os estudantes realizarán só as que sexan acaídas segundo os seus diversos niveis de aprendizaxe.

Caderno de atención á diversidade
O caderno de atención á diversidade é un material funxíbel e fotocopiábel especialmente deseñado para os alumnos con necesidades educativas especiais e con desfase curricular.

Dicionario musical

Amplía a información e os termos e conceptos musicais.

Triple CD audio

O material audio que ofrecemos é moi rico, posto que contén todas as gravacións musicais necesarias para o desenvolvemento das actividades suxeridas. Así, o profesor atopará un valioso material sonoro co que atender as súas clases. As gravacións foron rexistradas na mesmo orde en que aparecen no libro e constan de:

· Cancións e pezas instrumentais, con frautas e instrumentos Orff nas que profesores e alumnos atoparán un modelo e un referente para interpretalas.

· Bases musicais ou acompañamentos das cancións e pezas instrumentais.

· Música de danzas que se corresponde coas coreografías propostas no método.

· Audicións musicais. Se ben a maioría delas se ofrecen na súa totalidade, noutras, cun criterio didáctico, seleccionáronse exclusivamente os fragmentos das mesmas relacionados cos contidos e actividades que se traballan.

Tanto as cancións como a música de danzas e as audicións ofrecen un abano musical aberto no que, ademais da música clásica, intégranse a popular folclórica e tamén a popular moderna ou urbana.

Caixa In Crescendo

Ademais, o noso método de música vai acompañado dunha caixa para a aula de Música onde o profesor atopará os seguintes materiais:

Cadernos fotocopiábeis

· Linguaxe musical: contén diversos exercicios para desenvolver a lectura musical desde os puntos de vista rítmico, melódico e melódico-rítmico. As actividades están secuenciadas en función da dificultade.

· Pezas instrumentais: consta de varias pezas instrumentais de maior ou menor dificultad que as presentadas no libro do alumno, e que serven para reforzar, tanto individualmente como en grupo, o desenvolvemento da expresión instrumental.

Tarxetas musicais

As trinta e unha tarxetas musicais, impresas por ambas caras, representan sesenta e dúas imaxes musicais compostas por treinta e un instrumentos (corda, vento, percusión e electrónicos), e trinta e un elementos gráficos da linguaxe musical, referidos ás figuras, as notas e os matices. A utilización destas tarxetas apoia e reforza a memorización dos instrumentos e signos musicais.

Pósters (con CD audio e adhesivos) e musicogramas.

Ofrecemos catro pósters: 

· Instrumentos de corda.

· Instrumentos de vento.

· Instrumentos de percusión.

· A orquestra sinfónica.

Para traballar os tres primeiros pósters, achégase un CD cos sons dos instrumentos de corda, vento e percusión e uns adhesivos que se pegan e despegan doadamente cos nomes de cada instrumento. A finalidade deste material é levar a cabo un exercicio interactivo de discriminación auditiva de instrumentos.

Así mesmo, preséntanse tres musicogramas:

· O bo, o feo e o malo.

· Dúas danzas rápidas.

· O reloxo musical vienés.

Ademais de ser un bonito motivo de decoración para a aula estes recursos pretenden facilitar a aprendizaxe ao permitir que se sigan as explicacións nun mesmo soporte.

Software para encerados interactivos

Finalmente, Crescendo vén acompañado dun novidoso compoñente que permite crear unha experiencia multimedia nas clases: o software para encerados interactivos. Nel atoparás numerosos recursos que poderás proxectar sobre un encerado interactivo:

· Pósters coas familias de instrumentos e audicións dos sons de ditos instrumentos. 

· Musicogramas e audicións que os acompañan para seguilas todos xuntos nun mesmo soporte. 

· Caderno de pezas instrumentais. 

· Caderno de linguaxe musical.
Programación


Unidade 1. O que sexa soará

Obxectivos 

· Rexeitar a contaminación acústica e recoñecer o ruído como algo prexudicial para a saúde.

· Diferenciar o son do ruído na nosa contorna e en obras musicais. 

· Experimentar os tipos e tempos da respiración.

· Escoitar e apreciar o silencio.

· Recoñecer e diferenciar os parámetros do son na contorna que nos rodea e en obras musicais. 

· Relacionarse cos compañeiros e compañeiras en actividades de canto e movemento.

· Valorar e utilizar a voz e o corpo como os primeiros instrumentos musicais. 

· Escoitar e tocar instrumentos de percusión.

· Seguir audicións mediante imaxes e musicogramas.

· Expresar e percibir, en actividades de canto e movemento, a forma musical eco.

Contidos

Apreciación musical 

· Son e silencio, música e ruído.

· Parámetros do son: altura, duración, timbre e intensidade. Repercusión musical. 

· A pulsación.

· Elementos básicos da linguaxe musical: ritmo e melodía. 

· Forma musical: eco.

· Audición de fragmentos musicais. 

· Aplicación de estratexias de atención, audición interior, memoria comprensiva e anticipación durante a propia interpretación e creación musical.

Interpretación

· A voz como instrumento musical expresivo e comunicativo.

· Habilidades de respiración (tipos e tempos), vocalización e articulación.

· Sons da contorna e corporais.

· Instrumentos da contorna e corporais.

· Instrumentos de percusión escolares e orquestrais.

Creación 

· Improvisación rítmica.

· Comentario dun texto literario-musical.

· Medios tecnolóxicos de gravación e difusión do son.

· A improvisación, a elaboración de arranxos e a composición como recursos para a creación musical.
A música na cultura e na sociedade

· A orixe da música.

· Música e ruído na actualidade. Contaminación acústica.

· Música gravada.

Competencias básicas

1. Competencia en comunicación lingüística (páxs. 4, 5, 6, 8 e 12).

3. Competencia no coñecemento e a interacción co mundo físico (páxs. 4, 5, 8 e 9).

5. Competencia social e cidadá (páxs. 7, 9, 10 e 11).

7. Competencia para aprender a aprender (páxs. 13, 14 e 15).

Criterios de avaliación
· Percibir e diferenciar os catro parámetros do son en ruídos e sons musicais ou non musicais tratados na unidade.

· Tomar conciencia da importancia das habilidades de respiración, vocalización e articulación na interpretación de cancións.

· Rexeitar as situacións de exceso de ruído e a contaminación acústica.

· Aceptar o silencio como imprescindíbel para a audición e interpretación musical.
Unidade 2. Toma boa nota

Obxectivos

· Apreciar a grafía musical como medio de difusión da música.

· Recoñecer e clasificar as voces masculinas e femininas.

· Aceptar os cambios fisiolóxicos do proceso de mudanza da voz.

· Interpretar cancións sinxelas en canon.

· Entoar os sons da escala de do maior.

· Recoñecer e identificar sons e ritmos en situacións contextualizadas.

· Bailar unha coreografía en parellas experimentando de forma consciente a tensión e a relaxación de tronco e extremidades en actividades de movemento.

· Improvisar ritmicamente co corpo, o movemento e os instrumentos.

· Diferenciar os instrumentos de vento en vento-madeira e vento-metal. 

· Recoñecer os instrumentos de vento-madeira: frauta doce ou de pico, frauta traveseira, clarinete, fagot e óboe.

· Seguir audicións mediante musicogramas.

· Aceptar diferentes tipos de música segundo a súa función e o lugar onde se interpretan.

· Valorar a contribución persoal ao grupo.

Contidos

Apreciación musical

· A representación do son: notas, figuras, silencios, pentagrama e claves.

· Pulso, ritmo, acento e compás. 

· Forma musical: canon.

· Lectura e escritura musical.

· Discriminación de instrumentos de vento-madeira.

· Audición das distintas voces humanas.

· Utilización de recursos corporais, vocais e instrumentais, medios audiovisuais e tecnoloxías, textos, partituras, musicogramas e outras representacións gráficas para a comprensión da música escoitada.

Interpretación

· A interpretación vocal: relaxación, respiración, afinación e entoación.

· Clasificación das voces: masculinas e femininas.

· Proceso de mudanza da voz.

· Instrumentos de vento-madeira: frauta de pan, frauta de pico ou doce, picolo, frauta traveseira, óboe, clarinete, fagot, contrafagot e saxofón.

· Conxuntos orquestrais escolares.

· Iniciación á interpretación da frauta doce.

Creación

· Acompañamento rítmico dun recitado.

· Improvisación rítmico-instrumental.

· Comentario e análise dunha partitura. 

· Improvisación vocal e instrumental, individual e en grupo, en resposta a distintos estímulos musicais e extramusicais.

A música na cultura e na sociedade

· O compositor e a obra: Prokofiev e Haendel.

· Santa Cecilia como fonte de inspiración de compositores de música culta.

· Xéneros musicais na cultura occidental: música de cine.

· A música na actualidade: tipos de música (folclórica, culta, popular moderna e relixiosa) e espazos en que se desenvolve.

Competencias básicas

2. Competencia matemática (páxs. 17 e 18).

3. Competencia no coñecemento e a interacción co mundo físico (páxs. 20 e 22).

6. Competencia cultural e artística (páxs. 16, 19, 21, 22, 23, 24, 25 e 27).

8. Autonomía e iniciativa persoal (páxs. 22 e 26).

Criterios de avaliación
· Practicar a interpretación das figuras musicais e os seus silencios.

· Ler e escribir os sons da escala de do maior en clave de sol en segunda.

· Descubrir a festa de Santa Cecilia como fonte de inspiración de músicos e data de celebración de concertos.

· Recoñecer os instrumentos de vento-madeira na audición: frauta, clarinete, óboe e fagot.

· Valorar os distintos tipos de voces.

· Respectar os distintos estilos de música (popular, clásica, moderna e relixiosa) que se presentaron.

· Practicar a interpretación de figuras musicais e os seus silencios. 

· Ler e escribir os sons da escala de do maior en clave de sol en segunda.
Unidade 3. A música de Nadal 

Obxectivos

· Recitar ritmos e textos.

· Utilizar, en situacións contextualizadas, dous dos signos de prolongación do son: punto e caldeirón.

· Diferenciar acentuacións binarias, ternarias e cuaternarias en recitados rítmicos, cancións e danzas.

· Interpretar cancións a dúas voces paralelas.

· Reflexionar sobre a utilización da música como reclamo publicitario.

· Acompañar cancións e audicións con instrumentos escolares.

· Participar da función da música nas festas de Nadal. 

· Recoñecer e diferenciar o timbre e tesitura dos instrumentos de corda fretada.

· Identificar as voces brancas nunha audición.

Contidos

Apreciación musical 

· Elementos básicos da linguaxe musical: ritmo (binario e ternario), melodía (frases musicais) e harmonía (melodía en paralelo).

· Forma musical: panxoliña, canción de Nadal e aguinaldo.

· Signos de prolongación: caldeirón e punto.

· Melodías en paralelo.

· Elementos gráficos: liñas adicionais.

· Discriminación de ritmos ternarios e binarios.

· Diferenciación de frases musicais.

· Audición de voces brancas e mixtas.

· Audición de instrumentos de corda fretada.

Interpretación

· A voz na música: instrumento musical expresivo e comunicativo.

· Os resoadores. 

· Tipos de voces humanas: voces infantís ou brancas.
· Canción a dúas voces paralelas.
· Clasificación dos instrumentos da orquestra: instrumentos de corda fretada.

· Instrumento de construción con materiais de refugallo: pau de chuvia. 

· A interpretación individual e en conxuntos instrumentais.

· Instrumentos propios do tempo de Nadal.

Creación 

· O obradoiro do luthier.

· Construción de instrumentos con materiais de refugallo: pau de chuvia.

· Creación dun anuncio publicitario.

· Acompañamento rítmico-melódico.

· Elaboración de arranxos de cancións e pezas instrumentais, mediante a creación de acompañamentos sinxelos e a selección de distintos tipos de organización musical (introdución, desenvolvemento, interludios, coda, acumulación, etc.).

A música na cultura e na sociedade 

· O Nadal como fonte de inspiración dos compositores.
· Panxoliñas tradicionais e panxoliñas galegas.

· Música e publicidade.

· O consumo de música na sociedade actual.
Competencias básicas

3. Competencia no coñecemento e a interacción co mundo físico (páxs. 28, 29, 32, 34, 35 e 39).

4. Tratamento da información e competencia dixital (páx. 35).

5. Competencia social e cidadá (páxs. 36 e 37). 

6. Competencia cultural e artística (páxs. 29, 30, 31, 33, 34, 36, 37, 38 e 39).

Criterios de avaliación

· Mostrar interese por coñecer os novos elementos da linguaxe musical.

· Diferenciar acentuacións binarias, ternarias e cuaternarias en recitados rítmicos, cancións e danzas.

· Interpretar cancións a dúas voces paralelas respectando as orientacións do director e dos compañeiros.

· Valorar a utilización da música como reclamo publicitario.

· Acompañar cancións e audicións con instrumentos escolares.

· Coordinar os movementos propios cos dos compañeiros.
Unidade 4. Para que serve a música?

Obxectivos

· Apreciar as distintas funcións da música.

· Valorar diferentes estilos musicais.

· Recoñecer formas musicais elementais: ostinato, rondó, canon e formas maiores: réquiem e poema sinfónico.

· Descubrir o poder expresivo da música.

· Escoitar instrumentos de vento-metal.

· Recoñecer as diversas funcións da música e apreciar a audición como forma de ocio.

· Facer música en clase con cancións e pezas instrumentais.

· Interpretar silencios de complemento, de preparación e ligaduras.

· Entoar e tocar coa frauta sons alterados.

· Bailar unha danza antiga.

· Abordar, de forma simplificada, o tema das audicións.

Contidos
Apreciación musical

· Silencios de corchea de complemento e de preparación.

· Signo de prolongación: a ligadura.

· Formas musicais: rondó, ostinato, canon, réquiem e poema sinfónico.

· Alteracións: propias e accidentais.

· Ritmo: células rítmicas con puntiño.

· Audición de instrumentos de vento-metal.

· Audición de obras con distintas formas musicais.

· Audición de fragmentos musicais de distintos estilos.

Interpretación

· Aspectos expresivos da canción (intensidade, tempo, timbre, carácter e fraseo).

· Tipos de cancións e as súas características.

· Estilos vocais e tipos de canto a través da historia.

· Posibilidades sonoras dos instrumentos segundo o material e forma de tocalos.

· Familias de instrumentos: vento-metal.

· Os instrumentos como medio de acompañamento de cancións e danzas.

Creación 

· Realización dun programa de radio.

· Utilización de medios audiovisuais: técnica de diaporama.

· Procura de información sobre autores e obras.

· Composición individual ou en grupo de cancións e pezas instrumentais para distintas agrupacións a partir da combinación de elementos e recursos presentados no contexto das diferentes actividades que se realizan na aula.

A música na cultura e na sociedade

· A obra e as súas características: calidades do son, elementos da música e organización formal.

· Distintos estilos musicais e diferentes funcións da música.

· Música culta e música popular. Situación da obra musical nas coordenadas espazo-temporais.

· Música na actualidade: no cine, a radio e os medios audiovisuais.

· A danza como expresión de formas musicais e manifestación cultural dun contexto histórico e social.
Competencias básicas

3. Competencia no coñecemento e a interacción co mundo físico (páxs. 40, 42, 44 e 45).

4. Tratamento da información e competencia dixital (páxs. 48, 49 e 50).

5. Competencia social e cidadá (páxs. 43 e 44). 

6. Competencia cultural e artística (páxs. 41, 43, 44, 45, 46, 47 e 51).

Criterios de avaliación
· Valorar os distintos estilos musicais segundo a función da música.

· Recoñecer as formas musicais elementais -ostinato, rondó e canon- en actividades de audición e interpretación.

· Escoitar en silencio fragmentos musicais de obras máis amplas.

· Descubrir o poder expresivo da música.

· Aplicar os novos conceptos da linguaxe musical á interpretación de cancións ou pezas instrumentais: sons alterados e silencios.

· Coordinar o movemento propio co do grupo en danzas modernas e antigas.
Unidade 5. Ao son do Entroido

Obxectivos

· Desenvolver habilidades de respiración, articulación, vocalización e entoación.

· Improvisar letras para unha música dada dentro dunha estrutura de estrofa e retrouso.

· Expresar, de forma orixinal, ideas e sentimentos a través distintos medios: a voz, movementos corporais, instrumentos musicais e situacións de interpretación.

· Apreciar, de forma diferente, dúas melodías en función dos instrumentos, o carácter e a velocidade con que se interpretan.

· Acceder a unha canción aplicando os coñecementos da linguaxe musical.

· Seguir unha audición de música activa mediante musicogramas e preaudicións.

· Coñecer e valorar as relacións entre música e Entroido en diversos contextos.

· Aceptar os diversos estilos musicais que se propoñan. 

· Valorar a importancia da zarzuela no teatro musical.

· Descubrir instrumentos hispanoamericanos: cabaça, reco-reco, congas, cuíca, agogó e chocalo.

· Representar escenicamente un número de zarzuela.

· Improvisar pasos e movementos.

Contidos
Apreciación musical 

· O ritmo na música: células rítmicas baseadas en corchea e dobre semicorchea. A síncopa.

· Alteracións propias e accidentais.

· A melodía: frases musicais.

· Audición de fragmentos musicais de obras inspiradas na época do Entroido.

· Discriminación de instrumentos populares hispanoamericanos.

· Audición de fragmentos de zarzuela.

· Elementos que interveñen na construción dunha obra musical (melodía, ritmo, harmonía, timbre, textura, forma, tempo e dinámica) e identificación dos mesmos na audición e a análise de obras musicais.

Interpretación

· A interpretación vocal: relaxación, respiración, afinación e entoación.

· Clasificación das voces masculinas e femininas.

· Impostación da voz.

· Canto a capella.

· Instrumentos populares hispanoamericanos.

· Conxuntos orquestrais escolares.

Creación 

· Construción de instrumentos con materiais de refugallo: kazoo e maracas.

· Creación de textos para unha música.

· Improvisación musical. 

· Recursos para a conservación e difusión das creacións musicais. Rexistro das composicións propias usando distintas formas de notación e diferentes técnicas de gravación.

A música na cultura e na sociedade

· Xéneros da música occidental: a zarzuela. A danza na zarzuela.

· Música e entroidos galegos.

· Relación de música e Entroido en diversos contextos xeográficos.

· O Entroido como fonte de inspiración de compositores de música culta.

· A música popular e os medios de comunicación.

· Música na radio.

· Formas de danzas urbanas: a samba.
Competencias básicas

1. Competencia en comunicación lingüística (páxs. 53, 54 e 61).

2. Competencia matemática (páxs. 58 e 63).

6. Competencia cultural e artística (páxs. 52, 54, 55, 56, 57, 59, 60 e 62).

8. Autonomía e iniciativa persoal (páxs. 56, 57, 59 e 62).

Criterios de avaliación
· Practicar a interpretación de figuras rítmicas novas e xa coñecidas. 

· Diferenciar as alteracións propias das accidentais.

· Descubrir a época do Entroido como fonte de inspiración de músicos e como parte da nosa tradición cultural.

· Valorar a zarzuela como unha manifestación española do teatro musical. 

· Respectar os distintos estilos de música -popular, clásica e moderna- que se presentaron.

Unidade 6. A cor da música

Obxectivos

· Clasificar e describir os instrumentos musicais segundo as súas calidades sonoras.

· Enumerar os instrumentos musicais que compoñen unha orquestra e outros grupos musicais.

· Recoñecer as distintas familias de instrumentos.

· Diferenciar agrupacións instrumentais e estilos musicais: orquestra sinfónica, rock and roll, orquestra de jazz, banda e orquestra de cámara.

· Interpretar cancións a varias voces en ostinato.

· Descubrir o rexistro da voz.

· Clasificar os instrumentos segundo a familia á que pertencen.

· Diferenciar diversas agrupacións orquestrais.

· Bailar rock and roll e pasodobre cos compañeiros.

· Escoitar música de diferentes estilos.

· Diferenciar os timbres de diversos instrumentos.

Contidos
Apreciación musical 

· Elementos gráficos da partitura.

· Melodía, motivos e frases.

· Harmonía: monodia e polifonía.

· Formas musicais: ostinato, canon, sinfonía e concerto grosso.

· Discriminación de agrupacións instrumentais e estilos musicais: orquestra sinfónica, rock and roll, orquestra de jazz, banda e orquestra de cámara.

· Audición de obras e fragmentos musicais con diversas técnicas de audición activa.

· Audición, análise elemental e apreciación crítica de obras vocais e instrumentais de distintos estilos, xéneros, tendencias e culturas musicais, incluíndo as interpretacións e composicións realizadas na aula.

Interpretación 

· Calidades da voz, rexistros e modos de emisión da voz.

· A interpretación vocal: técnicas de relaxación, respiración e emisión. 

· Canto ao unísono e canto coral en canon.

· Clasificación dos instrumentos da orquestra: corda, vento e percusión. 

· Agrupacións orquestrais: sinfónica, de cámara, de jazz, de rock, banda e rondalla.

· Os instrumentos como medio de acompañamento de cancións e danzas.

· Relación entre agrupacións instrumentais e formas de danza. 

Creación

· Asistencia a un concerto e participación nel.

· Acompañamento musical por acumulación e desacumulación.

· Utilización de recursos informáticos e outros dispositivos electrónicos nos procesos de creación musical.

A música na cultura e na sociedade

· Espazos musicais pechados (auditorios de música sinfónica, salas de cámara, teatros de zarzuela e ópera) e auditorios abertos (espectáculos de rock e bandas).

· Normas de comportamento nun concerto e outros espectáculos musicais.

· Xéneros da música occidental.

Competencias básicas
1. Competencia en comunicación lingüística (páxs. 65, 67, 71 e 73).

3. Competencia no coñecemento e a interacción co mundo físico (páxs. 64, 67 e 72).

6. Competencia cultural e artística (páxs. 66, 67, 68, 69, 70, 71, 72, 73 e 75).

7. Competencia para aprender a aprender (páxs. 67, 69 e 74).

Criterios de avaliación

· Diferenciar os distintos instrumentos musicais segundo a súa familia e calidades sonoras.

· Recoñecer os instrumentos que compoñen diversas agrupacións: orquestra sinfónica, de jazz, de rock and roll, banda e orquestra de cámara.

· Descubrir e aceptar o propio rexistro da voz.

· Ser quen de se coordinar coa música e o movemento dos compañeiros para bailar adaptacións de rock and roll.

· Escoitar músicas de diferentes estilos.
Unidade 7. Melodías para cantar e bailar

Obxectivos

· Expresar, de forma orixinal, ideas e sentimentos mediante o uso da voz, os instrumentos e os movementos e accións de interpretación e improvisación.

· Descubrir distintas manifestacións da música popular e folk.

· Cantar cancións populares a dúas voces.

· Coñecer os «ares» musicais.

· Apreciar os diferentes tipos de canción popular.

· Coñecer a diferenza entre danza tradicional, de salón e ballet.

· Escoitar obras musicais de diversos estilos. 

· Participar en coreografías de ballet.

· Gozar da audición de obras musicais.

Contidos

Apreciación musical

· Ar. 

· A melodía: definición e períodos.
· Forma musical: ballet.

· Audición de músicas de distintos lugares e estilos. 

· Seguimento da audición musical mediante diferentes técnicas de audición activa.

· Interese por coñecer músicas de distintas características e por ampliar e diversificar as propias preferencias musicais.

Interpretación

· A canción: elementos constitutivos.

· Xéneros de cancións segundo o ciclo da vida.

· A voz humana: calidades e tipos.

· Tipos de canción: ao unísono, en canon e a dúas voces.
· Instrumentos tradicionais ou populares.

· Conxuntos instrumentais galegos.

· Instrumentos da música folk.

Creación 

· Construción de instrumentos con materiais de refugallo: tambor de caixa e txalaparta. 

· Improvisación musical.

· Acompañamentos corporais e instrumentais. 

A música na cultura e na sociedade

· O folclore como fonte de inspiración dos compositores. Relación entre música culta e música popular.

· Música popular da nosa contorna e doutras culturas.

· Historia da danza e tipos de danzas. 

· As danzas populares de Galicia.

· O ballet: o movemento e a danza en relación con outras artes.

· Elementos da danza: pasos, figuras, agrupacións e acompañamento instrumental.

· Estilos de música moderna derivados do folclore: folk e new age.

· Difusión da música popular e o ballet nos medios de comunicación.

Competencias básicas

2. Competencia matemática (páxs. 80 e 84). 

3. Competencia no coñecemento e a interacción co mundo físico (páxs. 76, 79, 81, 83, 85 e 86).

5. Competencia social e cidadá (páxs. 77, 78, 79 e 82).

8. Autonomía e iniciativa persoal (páxs. 78, 82, 86 e 87).

Criterios de avaliación

· Recoñecer e valorar distintas manifestacións folclóricas.

· Intervir no canto colectivo a dúas voces adaptando a interpretación á expresión e entoación do grupo.
· Nas audicións propostas, recoñecer instrumentos en planos sonoros elementais.

· Manter a coordinación en actividades grupais de movemento.

Unidade 8. Notas de cine

Obxectivos

· Escoitar e tocar música de bandas sonoras de películas.

· Descubrir os compases de subdivisión ternaria.

· Formar acordes.

· Iniciarse na interpretación dun teclado ou un piano.

· Inventar unha coreografía en grupo.

· Entoar unha canción a dúas voces.

· Improvisar esquemas de pregunta-resposta.

· Diferenciar as escalas pentatónicas das diatónicas.

Contidos
Apreciación musical 

· Subdivisión binaria e ternaria. 

· Grupos de valoración especial: a tercina.
· Forma musical: pregunta e resposta.

· Escala pentatónica e diatónica. Graos da escala.

· Acordes: consonancias e disonancias.

· Matices.

· Audición de música pianística.

· Audición de fragmentos de bandas sonoras.

· Valoración da audición como forma de comunicación e como fonte de coñecemento e enriquecemento intercultural.

Interpretación

· A canción no cine.

· Canto polifónico a dúas voces paralelas.

· A voz humana: calidades e tipos de voz.

· Instrumentos da orquestra. O piano: historia, forma, tipos e técnica.

· As habilidades técnicas como medio de expresión instrumental.

· Interpretación coa voz e os instrumentos de adaptacións de obras musicais cinematográficas.

Creación

· Improvisación en piano ou teclado.

· Acompañamento harmónico.

· Animación sonora.

· Sonorización de representacións dramáticas, actividades de expresión corporal e danza e imaxes fixas e en movemento na realización de producións audiovisuais.

A música na cultura e na sociedade

· Música na actualidade: pluralidade de estilos na música contemporánea. O rock sinfónico.

· A música ao servizo da linguaxe audiovisual.

· A música das bandas sonoras de cine.
· Comedia musical e ballet no cine.

Competencias básicas

2. Competencia matemática (páxs. 89, 91, 94 e 96).

3. Competencia no coñecemento e a interacción co mundo físico (páxs. 88, 89, 93, 94, 97 e 98).

4. Tratamento da información e competencia dixital (páxs. 88, 89, 96 e 98).

8. Autonomía e iniciativa persoal (páxs. 90, 92, 93, 95 e 99).

Criterios de avaliación

· Recoñecer e valorar distintas manifestacións da música nos medios de comunicación.

· Intervir no canto colectivo a dúas voces adaptando a propia interpretación á expresión e entoación do grupo.

· Recoñecer temas musicais elementais nas audicións propostas.

· Coordinarse co grupo en actividades de interpretación.
Unidade 9. A canción do verán
Obxectivos

· Interpretar cancións e pezas instrumentais cos compañeiros.

· Participar nas manifestacións do verán nas que está presente a música.

· Iniciarse na aprendizaxe da técnica da guitarra.

· Diferenciar a guitarra eléctrica da española.

· Escoitar obras musicais de guitarra de estilos diferentes.

· Seguir as audicións mediante musicogramas e movemento.

· Practicar coreografías de bailes de salón traballados ao longo do curso.

· Analizar criticamente a manipulación dos gustos musicais a través dos medios de comunicación.

· Aplicar, de forma autónoma, os conceptos adquiridos de linguaxe musical.

Contidos

Apreciación musical

· Modalidade: escala diatónica maior e menor. Graos da escala diatónica.

· Elementos da música: ritmo, melodía, harmonía e textura.

· Grupos de valoración especial: a tercina.

· Alteracións: sol sostido.

· Escritura e lectura musical.

· Acordes como acompañamento de cancións e melodías.

· Forma musical: rondó.

· Discriminación do son da guitarra. 

· Audición de fragmentos musicais inspirados na época estival.

· A música en directo: os concertos e outras manifestacións musicais.

Interpretación

· Canción popular moderna.

· Análise dos elementos constitutivos da canción (ritmo, melodía, harmonía e forma).

· Estilos de canto.

· A guitarra: historia, forma, tipos e técnica.

· As habilidades técnicas como medio de expresión instrumental.

· A interpretación individual e en grupo.

· Práctica, memorización e interpretación de pezas vocais e instrumentais aprendidas por imitación e a través da lectura de partituras con diversas formas de notación.

Creación

· Improvisación coa guitarra.

· Organización dun concerto escolar.

· Creación dunha coreografía en grupo.

· Composición e transcrición dunha canción de moda.

· Sensibilidade estética fronte a novas propostas musicais, valorando os elementos creativos e innovadores das mesmas.
A música na cultura e na sociedade

· O verán como inspiración dos compositores de música culta.

· Xéneros musicais da cultura occidental: a ópera.

· A música en directo: actuacións musicais e concertos.

· A música na actualidade: o consumo de música na sociedade actual e a música difundida nos medios de comunicación. Pluralidade de estilos na música contemporánea.

· Festivais da canción, xiras e concertos de verán.

Competencias básicas
1. Competencia en comunicación lingüística (páxs. 101, 106 e 107).

5. Competencia social e cidadá (páxs. 100, 105, 106, 108, 109 e 110).

6. Competencia cultural e artística (páxs. 102, 104, 105, 106, 107, 110 e 111).

7. Competencia para aprender a aprender (páxs. 103, 108, 109 e 110). 

Criterios de avaliación
· Utilizar, de forma autónoma e creativa, os aspectos básicos da linguaxe musical xa coñecidos.

· Elaborar xuízos persoais sobre os usos sociais da música.

· Escoitar en silencio obras musicais importantes, recoñecendo as intencións e funcións que teñen.
· Recoñecer e valorar distintas manifestacións da música nos medios de comunicación.

